
ԻԱ/ԱՊ/7535-16
	Նախագծի 2-րդ հոդվածում հստակեցնել «երկրի մրցունակության բարձրացման» բառակապակցությունը:
	Ընդունվել է ի գիտություն
	

	1. 
	
	Նախագծի 3-րդ հոդվածի 1-ին մասի «օտարերկրյա ներդրող« հասկացության «ով պլանավորում է կամ իրականացրել է ներդրում Հայաստանի Հանրապետությունում» բառերը փոխարինել «ով ներդրում է իրականացնում Հայաստանի Հանրա​պետությունում» բառերով:
	Չի ընդունվել

	Նախագծում բերված սահմանումը համապատասխանում է ՀՀ կողմից կնքվող երկկողմ ներդրումների պաշտպանության համաձայնագրերի սահմանումներին, ինչպես նաև միջազգային լավագույն փորձին:

	2. 
	
	«Օտարերկրյա ներդրում« հասկացության մեջ «հսկողության» և «չհայրենադարձված» բառերը փոխարինել համապատասխա​նաբար «տնօրինության» և «չարտահանված» բառերով:


	 Չի ընդունվել

	ՀՀ իրավական համակարգում «տնօրինություն / տնօրինում» տերմինների տակ հասկացվում է սեփականատիրոջ իրավասություններից մեկը, իսկ նման մեկնաբանությունը կլինի խիստ սահմանափակող: «Հսկողություն» եզրույթն է օգտագործված նաև ներդրումների պաշտպանության տիպային երկկողմանի համաձայնագրում: Միջազգային և օտարերկրյա ներդրումային իրավունքում օգտագործվում են հենց նախագծում բերված տերմինները:

	3. 
	
	Խմբագրել և հստակեցնել «անուղ​ղակի բռնագրավում» հասկացությունը:
	 Ընդունվել է

	Այս և մի քանի այլ առաջարկների հիման վրա անուղղակի բռնագրավում հասկացությունը օրենքից հանվել է, քանի որ նման ցանկացած սահմանում կլինի սահմանափակող:

	4. 
	
	Նախագծի 4-րդ հոդվածի 1-ին մասի 6-րդ կետից հանել «այդ թվում՝ նաև բնական ռեսուրսների հետախուզման, արդյունահանման, մշակման կամ շահագործման իրավունքով» բառերը, քանի որ ՀՀ օրենսդրությամբ կարող են նախատեսված լինել նաև այլ մասնավոր դեպքեր:
	Ընդունվել է 

	Նախագծի 4-րդ հոդվածի 1-ին մասի 6-րդ կետից հանվել է «այդ թվում՝ նաև բնական ռեսուրսների հետախուզման, արդյունահանման, մշակման կամ շահագործման իրավունքով» բառերը:

	5. 
	
	Նախագծի 5-րդ հոդվածի 1-ին մասի 7-րդ կետը խմբագրել՝ հաշվի առնելով ՀՀ քաղաքացիական օրենսգրքի 26-րդ հոդվածի 2-րդ մասը:
	Ընդունվել է 
	Կատարվել է համապատասխան փոփոխություն

	6. 
	
	Նախագծի 7-րդ հոդվածի վերնագիրը՝ «Առավել բարենպաստ ռեժիմ»-ի փոխարեն վերնագրել «Նույնանման նպաստավոր ռեժիմ»` հաշվի առնելով, որ նշված հոդվածում առավել բարենպաստ ռեժիմի մասին չի հիշատակվում:
	Չի ընդունվել

	«Առավել բարենպաստ ռեժիմ» հասկացությունը սահմանված է Առևտրի համաշխարհային կազմակերպության կողմից, որի անդամ է Հայաստանը: Միաժամանակ այն միջազգային պրակտիկայում լայնորեն օգտագործվող տերմին է:

	7. 
	
	Նախագծի 8-րդ հոդվածի 2-րդ մասից հանել «որոնք կարող են բացասաբար ազդել օտարերկրյա ներդրումների վրա,» բառերը` հաշվի առնելով, որ օրենսդրական փոփոխության ազդեցությունների վերաբերյալ կարող են լինել տարբեր դիրքորոշումներ:
	Ընդունվել է մասնակի
 
	Չնայած ընդհանուր օրենսդրությունը («Իրավական ակտերի մասին» ՀՀ օրենք) սահմանում է, որ օրենքներն ընդունելիս պարտադիր պետք է անցկացվեն հանրային քննարկումներ, սակայն սույն օրենքի իմաստով կարևոր են այն օրենքները, որոնք որևէ կերպ ազդելու են ներդրման վրա (դրական կամ բացասական իմաստով, իսկ մի շարք դեպքերում անհնար է նախօրոք որոշել ազդեցությունը): Հետևաբար նախագծից հանվել է միայն «բացասաբար» բառը, նախատեսելով որ բոլոր օրենքների մասով, որոնք կարող են ազդել ներդրման վրա, անց են կացվում հանրային քննարկումներ՝ ներդրողների մասնակցությամբ:

	8. 
	
	Նախագծի 8-րդ հոդվածի 3-րդ մասը հանել, քանի որ ներդրումների սահմանափակման կամ արգելման վերաբերյալ դրույթները ներկայացված են 6-րդ հոդվածի 2-րդ մասում:
	Չի ընդունվել

	Տվյալ դրույթները ունեն տարբեր նշանակություն: 6-րդ հոդվածը սահմանում է բացառություն ազգային ռեժիմից՝ այն է, օրենքով կարող են սահմանվել որոշակի սահմանափակումներ՝ ըստ տարածքի և ըստ ոլորտի, իսկ 8-րդ հոդվածը ՀՀ Սահմանադրությամբ երաշխավորված իրավական պետության սկզբունքի մասնավորեցում է. Սահմանափակումները կարող են իրականացվել բացառապես օրենքով: Իսկ սույն օրենքում դա ևս մեկ անգամ նշելու իմաստը օտարերկրյա ներդրողի համար առավել մատչելի դարձնելն է:

	9. 
	
	Նախագծի 8-րդ հոդվածի 4-րդ մասի երկրորդ նախադասությունը ձևակերպել որպես առանձին մաս՝ նույն հոդվածի 1-ին մասից անմիջապես հետո:
	Ընդունվել է մասնակի 

	Նախագծի 8-րդ հոդվածի 4-րդ մասի երկրորդ նախադասությունը ձևակերպվել է որպես առանձին մաս՝ նույն հոդվածի 4-րդ մասից անմիջապես հետո:

	10. 
	
	Նախագծի 13-րդ հոդվածի վերնագրում «հայրենադարձությունը» բառը փոխարինել «արտահանումը» բառով` հաշվի առնելով, որ նշված հոդվածի բոլոր մասերում օգտագործվում է «արտահանում» բառը, որն առավել բնորոշ է հոդվածի դրույթ​ներին:
	Ընդունվել է 
	Կատարվել է համապատասխան փոփոխություն

	11. 
	
	Նախագծի  17-րդ հոդվածի 5-րդ մասում հստակեցնել, թե հողի անհատույց տրամադրումն ինչ իրավունքով է տրվելու՝ հաշվի առնելով Հայաստանի Հանրապետության Սահմանադրության 60-րդ հոդվածի 6-րդ մասը:
	Չի ընդունվել

	Հողի տրամադրումը պետք է կատարվի ՀՀ Սահմանադրության և օրենքների պահպանմամբ: Սույն հոդվածը նկարագրում է որոշ արտոնություններ, որոնք կարող է սահմանել և տրամադրել ՀՀ կառավարությունը, ընդ որում` դրանք կարող են կատարվել բացառապես առկա օրենսդրական մեխանիզմների շրջանակներում (ներդրում ընկերությունում, վարձակալություն և վարձավճարի սուբսիդավորում, կառուցապատման իրավունքով և այլն): Սույն հոդվածը իրականում ունի առավելապես տեղեկատվական նպատակ, որը հնարավորություն է տալիս ներդրողներին առավել ակտիվ ներգրավվել կառավարության հետ երկխոսության մեջ:

	12. 
	
	Նախագծում ներառել գյուղատնտեսական ոլորտում օտարերկրյա ներդրումների գործընթացը կարգավորող դրույթներ՝ հաշվի առնելով վերջին տարիներին օտարերկրացիների հետաքրքրությունը տվյալ ոլորտի նկատմամբ:
	Չի ընդունվել 

	Նախագիծը ոլորտային ներդրումների գործընթաց չի կարգավորում, այն ուղղված է  կարգավորելու ՀՀ ընդհանուր ներդրումային դաշտը:

	13. 
	
	«Վարչարարության հիմունքների և վարչական վարույթի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 2-րդ հոդվածով լրացվող 70-րդ հոդվածի 5-րդ մասի 2-րդ կետը լրացուցիչ հիմնավորման կարիք ունի՝ հաշվի առնելով Սահմանադրության 20-րդ և «Վարչարարության հիմունքների և վարչական վարույթի մասին» ՀՀ օրենքի 27-րդ հոդվածները:
	Ընդունվել է ի գիտություն

	Հավելյալ հիմնավորումներ. Սահմանադրության և «Վարչարարության հիմունքների և վարչական վարույթի մասին» ՀՀ օրենքի նշված դրույթները վերաբերվում են ՀՀ պետական լեզվին, ՀՀ-ում պաշտոնական գրագրությանը, ինչպես նաև վարչական վարույթի լեզուներին): Միևնույն ժամանակ առաջարկվող հոդվածը նախատեսում է միջազգային արբիտրաժի հնարավորություն (ի հավելումն արդեն իսկ առկա ICSID կոնվենցիայով և երկկողմ պայմանագրերով նախատեսվող վեճերի լուծման մեխանիզմների), և հետևաբար խոսքը չի գնում ՀՀ-ում պաշտոնական գրագրությանը, կամ վարչարարությանը: Այսօր արդեն ՀՀ կողմից կնքվող բազմաթիվ պայմանագրերում նախատեսված է արբիտրաժի կամ վեճերի այլընտրանքային լուծման այլ մեխանիզմների անցկացումը այլ լեզուներով (հիմնականում անգլերեն): 

Միևնույն ժամանակ այլ առաջարկների հիման վրա ավելացվել է նաև ռուսերեն լեզուն:

	14. 
	ՀՀ կրթության և գիտության նախարարություն

2016-10-03

01/10/12193-16
	Առաջարկություններ և դիտողություններ չկան
	Ընդունվել է ի գիտություն
	

	15. 
	ՀՀ տրանսպորտի և կապի նախարարություն

2016-09-28

01/16.1/12833-16
	Առաջարկություններ և դիտողություններ չկան
	Ընդունվել է ի գիտություն
	

	16. 
	ՀՀ քաղաքաշինության նախարարություն

2016-09-24

01/21/5154-16
	Առաջարկություններ և դիտողություններ չկան
	Ընդունվել է ի գիտություն
	

	17. 
	ՀՀ արտակարգ իրավիճակների նախարարություն

2016-09-27

1/06.2/10978-16
	Առաջարկություններ և դիտողություններ չկան
	Ընդունվել է ի գիտություն
	

	18. 
	ՀՀ սպորտի և երիտասարդության նախարարություն

2016-09-26

1/12/1155-16
	Առաջարկություններ և դիտողություններ չկան
	Ընդունվել է ի գիտություն
	

	19. 
	ՀՀ մշակույթի նախարարություն

2016-09-26

01/5.1/4697-16
	Առաջարկություններ և դիտողություններ չկան
	Ընդունվել է ի գիտություն
	

	20. 
	ՀՀ պաշտպանության նախարարություն

2016-10-03

510-1762
	Առաջարկություններ և դիտողություններ չկան
	Ընդունվել է ի գիտություն
	

	21. 
	ՀՀ բնապահպանության նախարարություն

2016-09-30

1/05.3/12021-16
	Առաջարկություններ և դիտողություններ չկան
	Ընդունվել է ի գիտություն
	

	22. 
	ՀՀ էներգետիկայի և բնական պաշարների նախարարություն

2016-09-26

 06/21.1/4874-16
	Նախագծի 17-րդ հոդվածում էներգետիկայի և հանքարդյունաբերության ոլորտները բացառելու հարցը ենթակա է լրացուցիչ քննարկման և հիմնավորման:
	Ընդունվել է

	Այս և  մի քանի այլ նմանատիպ առաջարկների հիման վրա Նախագծից հանվել է 17-րդ հոդվածի 7-րդ մասը: Օտարերկրյա ներդրողների համար կսահմանվեն այլ արտոնություններ համապատասխան օրենքներով` հաշվի առնելով միջազգային լավագույն փորձն առ այն, որ արտոնությունները, այդ թվում` հարկային, մաքսային և այլն, պետք է ընդգրկվեն համապատասխան օրենքներում, ոչ թե ընդհանուր օրենքում:

Առաջին փուլով շեշտը հիմնականում դրվում է օտարերկրյա ներդրողների պաշտպանության և երաշխիքների վրա, իսկ արտոնությունների փաթեթը կմշակվի երկրորդ փուլով:

	23. .
	ՀՀ տարածքային կառավարման և զարգացման նախարարություն

2016-10-05
01/16.1/4084-16


	Նախագծի 3-րդ հոդվածի 1-ին կետում «օտարերկրյա ներդրող» հասկացությունը իր մեջ ներառում է «ֆիզիկական կամ իրավաբանական անձ» բառակապակցությունը, որը մի շարք ՀՀ օրենսդրական ակտերում և միջազգային պայմանագրերում ներկայացվում է որպես ռեզիդենտ և ոչ ռեզիդենտ հասկացությամբ: Առաջարկվում է հստակեցնել օտարերկրյա ներդրող համարվող ֆիզիկական անձի կարգավիճակը:
	Չի ընդունվել

	Նախագծի 3-րդ հոդվածի 1-ին կետում տրված սահմանման մեջ նշված է «ՀՀ տարածքից դուրս մշտապես բնակվող կամ գործունեություն ծավալող» անձանց մասին է, և հետևաբար խոսքը գնում է ոչ ռեզիդենտների մասին: Ներդրումների պաշտպանության օրենսդրությունը հիմքում հաճախ դնում է քաղաքացիության այլ ոչ թե ռեզիդենտության սկզբունքը, սակայն հաշվի առնելով հայկական սփյուռքի զգալի ներուժը, և այլն, որ սփյուռքի ներկայացուցիչների մի զգալի մասը նաև ՀՀ քաղաքացի է, օրենքում հիմք է դրվել հիմնականում ռեզիդենտության, այլ ոչ թե բուն քաղաքացիության սկզբունքը:

	24. 
	
	Նախագծի 8-րդ հոդվածի 1-ին մասի 3-րդ կետից հանել «մաշկի գույնից» բառերը, քանի որ այդ նույն կետում արդեն իսկ նշված է «ռասայից» բառը, ինչն արդեն իսկ բնորոշում է անձի գենետիկական հատկանիշները, այդ թվում՝ մաշկի գույնը:
	Ընդունվել է 
	Կատարվել է համապատասխան փոփոխություն

	25. 
	
	Նախագծի 8-րդ հոդվածի 1-ին մասի 3-րդ կետի «ծնունդից» բառը փոխարինել «ծննդավայրից» բառով, քանի որ «ծնունդ» բառը չի կարող խտրականության առարկա լինել, այդ առարկան կարող է հանդիսանալ «ծննդավայր» հասկացությունը.
	Ընդունվել է 
	Կատարվել է համապատասխան փոփոխություն

	26. 
	
	Նախագծի 8-րդ հոդվածի 2-րդ մասի «որոնք կարող են» բառերը փոխարինել «ինչը կարող է» բառերով:
	Ընդունվել է 
	Կատարվել է համապատասխան փոփոխություն

	27. 
	
	Նախագծի 9-րդ հոդվածի 1-ին մասից հանել «ներառյալ ներդրման ամբողջ ժամկետը» բառերը, քանի որ նախապես կիրառված «ներդրման ողջ ընթացքում» սահմանումն իր մեջ պարունակում է «ներդրման ամբողջ ժամկետ» ժամանակահատվածը: Հոդվածն ունի քննարկման անհրաժեշտություն, քանի որ նախկինում գործող երաշխիքների ու իրավունքների շարունակական լինելը կարող է հանգեցնել բացասական հետևանքների:
	Ընդունվել է 
	Կատարվել է համապատասխան փոփոխություն

	28. 
	
	Նախագծի 11-րդ հոդվածի 1-ին մասում «բաց թողնված օգուտի» բառերը փոխարինել «ակնկալվող շահույթի» բառերով:
	Չի ընդունվել

	«Բաց թողնված օգուտ» տերմինը օգտագործելով նպատակ է դրվել օրենքը վնասի մասով համահունչ դարձնել ՀՀ քաղաքացիական օրենսգրքի եզրույթներին:

	29. 
	
	Նախագծի ամբողջ տեքստում «ՀՀ» հապավումը փոխարինել «Հայաստանի Հանրապետության» բառերով` նկատի ունենալով «Իրավական ակտերի մասին» ՀՀ օրենքի 45-րդ հոդվածի 11-րդ մասի կանոնակարգումները
	Ընդունվել է 
	Կատարվել է համապատասխան փոփոխություն

	30. 
	
	Նախագծի 18-րդ հոդվածի 3-րդ կետի 1-ին ենթակետում «ad hoc» օտարլեզու արտահայտությունը եթե չունի իր հայերեն համարժեք բառը և համարվում է թարգմանության ոչ ենթակա տերմին, ապա գրել հայերեն տառադարձությամբ` միաժամանակ փակագծերում թողնելով լատինատառ տերմինը («Իրավական ակտերի մասին» ՀՀ օրենք, 36-րդ հոդված, 1-ին կետ):
	Ընդունվել է

	Նախագծում ավելացվել է հայերեն տերմինը՝ «կոնկրետ այդ վեճի լուծման համար ձևավորված», փակագծում ավելացնելով լատինատառ (ad hoc) բառերը:

	31. 
	Սփյուռքի նախարարություն

2016-09-24

01/16.1/1805-16
	Նախագծի 3-րդ հոդվածի 1-ին մասի 2-րդ պարբերությունը «ցանկացած ակտիվ» բառերից հետո լրացնել «ինչպես նաև մտավոր սեփականության ցանկացած օբյեկտ» բառերով:
	Չի ընդունվել

	Մտավոր սեփականության ցանկացած օբյեկտը ներառվում է ակտիվների մեջ:

	32. 
	
	Նախագծի 6-րդ հոդվածի վերնագիրը շարադրել հետևյալ խմբագրությամբ՝ 

«Հոդված 6 Պետական քաղաքականությունը օտարերկրյա ներդրումների նկատմամբ»:
	Չի ընդունվել

	«Ազգային և առավել բարենպաստ ռեժիմներ» հասկացությունները սահմանված են Առևտրի համաշխարհային կազմակերպության կողմից  և հանդիսանում են  ԱՀԿ առևտրային իրավունքի անկյունաքարերից: Գործող օրենքի վերանայման նպատակներից մեկն էլ այդ ռեժիմների հստակ սահմանումն ու օրենքով ամրագրումն է:


	33. 
	
	Նախագծի 6-րդ հոդվածի 1-ին մասում «նպաստավոր ռեժիմ» բառերը փոխարինել «նպաստավոր պայմաններ» բառերով:
	
	

	34. 
	
	Նախագծից հանել 7-րդ հոդվածը, քանի որ 8-րդ հոդվածի 4-րդ մասն անդրադառնում է և միջազգային, և տեղական օրենսդրության նպաստավոր և ոչ նպաստավոր կողմերին:
	
	

	35. 
	
	Նկատի ունենալով, որ օրենքի նախագծում (17-րդ հոդված) գործածվում է «ներդրումային ծրագիր» եզրույթը, ուստի նպատակահարմար է օրենքում օգտագործվող հիմնական հասկա​ցու​թյունների ցանկում (3-րդ հոդված) ներառել նաև այդ հասկացությունը, սահմանելով հետևյալ ձևակերպումը.

«ներդրումային ծրագիր՝ տնտեսական անհրաժեշտության և նպատակահարմարության, ներդրումների ծավալի և իրականացման ժամկետների, նախագծային նախահաշիվների հիմնավորում»:
	Ընդունվել է 
	Կատարվել է համապատասխան փոփոխություն.

 

	36. 
	
	Նախագծի 9-րդ հոդվածի 1-ին մասը «Սույն օրենքի» բառերից հետո լրացնել «օտարերկրյա ներդրումներով կազմակերպությունների տնտեսական գործունեությանը վերաբերող Հայաստանի Հանրապետության օրենքների և իրավական այլ ակտերի» բառերով:
	Չի ընդունվել 

	Նախագծում նախատեսվում է բացառապես «Օտարերկրյա ներդրումների մասին» ՀՀ  օրենքի կայունացման մեխանիզմ: Այլ օրենքների փոփոխությունների դեպքում դրանք կգործեն օտարերկրյա ներդրողնեիր նկատմամբ այլ անձանց հետ հավասար պայմաններով: Միևնույն ժամանակ օրենքով նախատեսվել է այլ մեխանիզմ՝ արդար և հավասար վերաբերմունքի սկզբունք, որը նաև պարունակում է օրենսդրության չհիմնավորված և ոչ արդարացի փոփոխությունների պաշտպանություն: Նշվածը համապատասխանում է ներդրումների պաշտպանությանը վերաբերվող լավագույն միջազգային փորձին: (խիստ կայունացնող դրույթները զգալի բացասական ազդեցություն են ունեցել մի շարք երկրներում՝ սոցիալական և բնապահպանական բարեփոխումների իրականացման հետ կապված):

	37. 
	
	Նախագծի 17-րդ հոդվածի 7-րդ մասում «կարող են սահմանվել հարկային արտոնություններ» բառերը փոխարինել «սահմանվում են հարկային արտոնություններ» բառերով:
	Ընդունվել է 
	Կատարվել է համապատասխան փոփոխություն

	38. 
	
	Նախագծի 18-րդ հոդվածի 1-ին մասը շարադրել հետևյալ խմբագրությամբ.
 «1. Հայաստանի Հանրապետությունում օտարերկրյա ներդրում​ների հետ կապված բոլոր վեճերը լուծվում են Հայաստանի Հանրապետության միջազգային պայմանագրերի և Հայաստանի Հանրապետության օրենսդրության հիման վրա:
Առանձին դեպքերում վեճերը կարող են կարգավորվել նաև բանակցությունների, խորհրդակցությունների կամ հաշտարարության միջոցով»:
	Չի ընդունվել

	Սույն օրենքի առավել կարևոր երաշխիքներից մեկը հենց բոլոր օտարերկրյա ներդրողներին միջազգային արբիտրաժի հնարավորության ընձեռնումն է (ՀՀ-ն ICSID կոնվենցիայի անդամ է, բայց նախագծով ընդլայնում ենք գործընթացները, նախատեսելով նաև այլ արբիտրաժային ատյաններ նույնպես):

Նաև հաշվի առնելով վեճերի այլընտրանքային լուծման այլ մեխանիզմների կարևորությունը` նախատեսված է նաև հաշտարարության հնարավորությունը:

	39. 
	ՀՀ առողջապահության նախարարություն

2016-10-04

ՎՊ/11.1/10706-16
	Նախագծի 3-րդ հոդվածում «անուղղակի բռնագրավում» հասկացությունն անհասկանալի է և պարզաբանման կարիք ունի:
	Ընդունվել է 

	Անուղղակի բռնագրավման ցանկացած սահմանում կլինի սահմանափակող: Միջազգային պրակտիկայում սույն եզրույթը պարբերաբար ստանում է նոր նշանակություն: Նշվածը հաշվի առնելով` սույն և որոշ այլ առաջարկների հիման վրա նախագծից հանվել է սահմանումը:

	40. 
	
	Նախագծի 5-րդ հոդվածի 1-ին մասի 5-րդ կետն անհրաժեշտ է խմբագրել` հաշվի առնելով Հայաստանի Հանրապետության ընդերքի մասին օրենսգրքի 3-րդ հոդվածի 1-ին մասի 4-րդ կետը` ըստ որի ընդերքօգտագործող կարող են լինել միայն իրավաբանական անձինք:
	Ընդունվել է
 
	Նախագծում տրվել է առավել ընդհանրական ձևակերպում` չբացառելով նաև այլ օտարերկրյա անձանց հետ նշված իրավունքների ձեռքբերման հնարավորությունը: Նախագծում «Հայաստանի Հանրապետության իրավաբանական անձանց կամ Հայաստանի հանրապետության քաղաքացիների» բառերը փոխարինվել են «այլ անձանց» բառերով:

	41. 
	
	Նախագծի 11-րդ հոդվածի 2-րդ մասում «կետերով» բառն անհրաժեշտ է փոխարինել «մասերով» բառով` հիմք ընդունելով «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջները:
	Ընդունվել է 
	Կատարվել է համապատասխան փոփոխություն

	42. 
	
	Նախագծի 14-րդ հոդվածում «գործունեություն» բառից հետո ավելացնել «` Հայաստանի Հանրապետության օրենսդրության պահանջների պահպանմամբ» բառերը` հաշվի առնելով, որ որոշ տնտեսական գործունեությունների համար ՀՀ օրենսդրությամբ պահանջվում են կամ լիցենզիաներ, կամ թույլտվություններ, կամ հավաստագրեր:
	Ընդունվել է
	Կատարվել է համապատասխան փոփոխություն

	43. 
	
	Նախագծի 15-րդ հոդվածի կապակցությամբ տեղեկացնում եմ, որ սույն թվականի դեկտեմբերի 15-ին ուժի մեջ մտնող «Դեղերի մասին» ՀՀ օրենքի 21-րդ հոդվածի  2-րդ մասի 2-րդ կետով սահմանվում են առանց մեծածախ իրացման լիցենզիայի դեղերի, դեղանյութերի, դեղաբուսական հումքի, հետազոտվող դեղագործական արտադրանքի ներմուծման, իսկ 7-րդ մասով առանց հավաստագրի դեղերի ներմուծման կամ արտահանման դեպքերը:
	Ընդունվել է ի գիտություն
	

	44. 
	
	Նախագծի 17-րդ հոդվածի 1-ին մասում «օրենսդրական այլ ակտերով» բառերն առաջարկում եմ փոխարինել  «այլ նորմատիվ իրավական ակտերով» բառերով:
	Ընդունվել է 
	Կատարվել է համապատասխան փոփոխություն

	45. 
	
	Նախագծի ողջ տեքստն անհրաժեշտ է համապատասխանեցնել «Իրավական ակտերի մասին» ՀՀ օրենքի 45-րդ հոդվածի 11-րդ մասի պահանջներին:
	Ընդունվել է 
	Կատարվել է համապատասխան փոփոխություն

	46. 
	
	Նախագիծը քննարկել «Օտարերկրյա արբիտրաժային որոշումների ճանաչման և կատարման մասին» Կոնվենցիայի համատեքստում, որին  Հայաստանի Հանրապետությունը միացել է 1998 թվականի մարտի 29-ին:
	Ընդունվել է ի գիտություն

	Նախագիծը հաշվի է առնում նաև Նյու Յորքի կոնվենցիան:

	47. 
	ՀՀ աշխատանքի և սոցիալական հարցերի նախարարություն

2016-09-24

ԱԱ/ԱՌՊ1/8757-16
	Նախագծի 8-րդ հոդվածի 1-ին մասի 5-րդ կետում «ապօրինի» բառը փոխարինել  «ոչ իրավաչափ» բառերով, հաշվի առնելով այն հանգամանքը, որ «Վարչարարության հիմունքների և վարչական վարույթի մասին» ՀՀ օրենքում «ապօրինի» բառ չի օգտագործվում, նույն կետում վերանայել «հանրային գործառույթներ իրականացնող կազմակերպությունների» բառերը, քանի որ «Վարչարարության հիմունքների և վարչական վարույթի մասին» ՀՀ օրենքի 3-րդ հոդվածի կանոնակարգումների շրջանակներում հանրային գործառույթներ իրականացնող կազմակերպությունները և ընդհանրապես կազմակերպությունները վարչական մարմիններ չեն հանդիսանում, հետևաբար` վարչարարություն իրականացնել չեն կարող«
	Ընդունվել է 

	Նախագծի առաջարկվող հոդվածում «ապօրինի» բառը փոխարինվել է «ոչ իրավաչափ» բառերով, իսկ «պետական և տեղական ինքնակառավարման մարմինների, հանրային գործառույթներ իրականացնող կազմակերպությունների» բառերը փոխարինվել է «վարչական մարմինների» բառերով:

	48. 
	
	Նախագծի 11-րդ հոդվածում «անօրինական գործողությունների» բառերը փոխարինել «ոչ իրավաչափ վարչարարության» բառերով, հանել «անգործության» բառը, քանի որ  «Վարչարարության հիմունքների և վարչական վարույթի մասին» ՀՀ օրենք 3-րդ հոդվածի 1-ին մասի 2-րդ կետով վարչարարություն հասկացությանը տրված բնորոշումից հետևում է, որ  «վարչարարություն» հասկացության մեջ ներառվում է նաև վարչական մարմինների գործողությունը և անգործությունը:
	Ընդունվել է 

	Նախագծում «անօրինական գործողությունների կամ անգործության» բառերը փոխարինվել է «ոչ իրավաչափ վարչարարության» բառերով:

	49. 
	
	Նախագծում վնասի հատուցման հետ կապված հարաբերությունները համապատասխանցնել «Վարչարարության հիմունքների և վարչական վարույթի մասին» ՀՀ օրենքի 7-րդ բաժնով սահմանված դրույթների հետ:
	Ընդունվել է ի գիտություն

	Նախագծի և «Վարչարարության հիմունքների և վարչական վարույթի մասին» ՀՀ օրենքի 7-րդ բաժնի միջև հակասություններ չկան: Նախագիծը լրացնում է օրենքով առկա մեխանիզմները` նախատեսելով նաև հավելյալ մեխանիզմներ օտարերկրյա ներդրողների համար:

	50. 
	ՀՀ ֆինանսների նախարարություն

	Նախագծի 3-րդ հոդվածի 1-ին մասում «օտարերկրյա ներդրում» հասկացությունը սահմանելիս հստակեցնել «ուղղակի կամ անուղղակի կերպով օտարերկրյա ներդրողի հսկողության տակ գտնվող սույն օրենքով նախատեսված ցանկացած ակտիվ» ձևակերպումը, քանի որ վերոնշյալից պարզ չէ, թե ինչ իրավունքով (տիրա​պետման, տնօրինման, օգտագործման) է կոնկրետ ակտիվը պատկանելու ներդրողին«
	Չի ընդունվել
 
	Նախագծով նախատեսվում է պաշտպանությունը տարածել ցանկացած իրավաչափ եղանակով օտարերկրյա ներդրողի կառավարման կամ հսկողության տակ գտնվող ակտիվների վրա, դրանով իսկ խրախուսելով ներդրումները, և նվազեցնելով իրավական համակարգի նկատմամբ առկա որոշակի թերահավատությունը: Նախագծում որևէ սահմանափակում իրավունքի «տեսակից» կախված չի նախատեսվում:

	51. 
	
	Նախագծի 5-րդ հոդվածի 1-ին մասի 5-րդ կետը խմբագրել և համա​պատասխանեցնել «Հայաստանի Հանրապետության ընդերքի մասին օրենսգիրք» ՀՀ օրենքին (մասնավորապես հաշվի առնելով «Հայաստանի Հանրապետության ընդերքի մասին օրենսգիրք» ՀՀ օրենքի 3-րդ հոդվածի 1-ին մասի 8-րդ կետը և 81-րդ հոդվածի 2-րդ մասը, ըստ որոնց ընդերքօգտագործման իրավունքը 2012թ. հունվարի 1-ից սկսած կոնցեսիոն պայմանագրով չի տրամադրվում):
	Ընդունվել է 

	Նախագծի 5-րդ հոդվածի 1-ին մասի 5-րդ կետից հանվել է « և Հայաստանի Հանրապետության տարածքում բնական ռեսուրսների օգտագործման կոնցեսիաներ» բառերը:


	52. 
	
	Նախագծի 6-րդ և 7-րդ հոդվածի վերնագրերն առաջարկում ենք վերանայել` հաշվի առնելով, այն որ վերնագրերը չեն համապատասխանում հոդվածի բովանդակությանը: 
	Չի ընդունվել

	«Ազգային և առավել բարենպաստ ռեժիմներ» հասկացույունները Առևռրի համաշխարհային կազմակերպության կողմից ընդունված տերմիններ են:

	53. 
	
	Նախագծի 8-րդ հոդվածի 1-ին մասի 4-րդ կետում «արգելքը» բառն առաջարկում ենք փոխարինել «բացառումը» բառով, հաշվի առնելով այն, որ նախագծում սահմանված և կար​գավորված չեն հանրային իշխանությունը չարաշահելու և հակաիրավական, հակաօրի​նա​կան ճնշումների արգելման մեխանիզմները:
	Ընդունվել է
	Կատարվել են համապատասխան փոփոխությունենր

	54. 
	
	Նախագծի 8-րդ հոդվածի 4-րդ մասում նշված «սովորութային իրավունք» արտա​հայ​տությունը հստակեցման կարիք ունի:
	Չի ընդունվել

	Միջազգային սովրույթյային իրավունքը (customary international law) ունի շատ հստակ նշանակություն և տարընկալում չի առաջացնում:

	55. 
	
	Անհասկանալի է, թե նախագծի 11-րդ հոդվածում նշված բարոյական վնասի դիմաց փոխհատուցման ենթակա գումարներն ընթացիկ շուկայական գներով ինչպես պետք է  հաշվարկվեն:
	Ընդունվել է ի գիտություն
 
	Վնասի հատուցման շրջանակներում վնասի չափի (ներառյալ բարոյական վնասի չափի) հաշվարկման տարբեր մեխանիզմներ կան, և դրանք կկիրառվեն և կզարգանան ՀՀ դատական պրակտիկայի հիման վրա:

	56. 
	
	Վերախմբագրել Նախագծի 13-րդ հոդվածի 1-ին մասի 2-րդ նախադասությունը՝ հաշվի առնելով այն, որ նույն մասի 1-ին նախա​դա​սու​թյան մեջ հստակ նշվում է, որ արտահանումը իրականացվում է Հայաստանի Հանրա​պե​տության տարածքից արտահանելու միջոցով:
	Ընդունվել է
	Նախագծում «արտահանում» բառը փոխարինվել է «ներդրումը, գույքը և այլ միջոցները» բառակապակցությամբ

	57. 
	
	Նախագծի 14-րդ հոդվածի վերնագրում «ձեռնարկության» բառը փոխարինել «կազմակերպության» բառով:
	Ընդունվել է 
	Կատարվել է համապատասխան փոփոխություն

	58. 
	
	Իրավական որոշակիության սկիզբունից ելնելով`  նշել, թե ինչ իրավունքով է Նախագծի 17-րդ հոդվածի 5-րդ մասով նախատեսված հողի անհատույց տրամադրումը իրականացվելու:
	Չի ընդունվել 

	Հոդվածը սահմանում է ՀՀ կառավարության իրավունքը համապատասխան արտոնություններ տրամադրելու մասով, միևնույն ժամանակ ՀՀ Կառավարությունը նշված արտոնությունները կարող է տրամադրել գործող իրավական մեխանիզմների շրջանակներում: Օրենքի նախագծում նշված մեխանիզմների հստակեցման անհրաժեշտությունը բացակայում է:

	59. 
	
	Հանել նախագծի 17-րդ հոդվածի 7-րդ մասի վերջին նախադասությունը, քանի որ որ «Հարկերի մասին» ՀՀ օրենքի 13-րդ հոդվածի 3-րդ պարբերության համաձայն, հարկային արտո​նու​թյուն​ները սահմանվում են օրենքով, եթե առանձին հարկատեսակների մասին օրենքներով այլ բան նախատեսված չէ:
	Ընդունվել է 
	Կատարվել է համապատասխան փոփոխություն

	60. 
	
	«Վարչարարության հիմունքների և վար​չա​կան վարույթի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծը վերախմբագրել, մասնավորապես` 1-ին և 2-րդ հոդվածները խմբագ​րել մեկ հոդվածի ներքո, քանի որ առաջարկվող երկու լրացումներն էլ կատարվում են «Վարչարարության հիմունքների և վարչական վարույթի մասին» Հայաս​տանի Հան​րա​պե​տության օրենքի 70-րդ հոդվածում:
	Չի ընդունվել 

	Նախագծով առաջարկվող խմբագրությունն ավելի պարզ է

	61. 
	Հայաստանի արդյունաբերողների և գործարարների (գործատուների) միություն

	Ըստ ոլորտների սահմանել դրամական նվազագույն չափեր, որոնց դեպքում ներդրողը կարող է համարվել օտարերկրյա ներդրող:
	Չի ընդունվել 

	 Ոլորտները բազմազան են և յուրաքանչյուր ոլորտի համար առանձին չափորոշիչների սահմանումը կարող է հանգեցնել ոչ միայն օտարերկրյա ներդրումների կրճատմանը, այլև ֆիզիկական անձ-ներդրողների և փոքր բաժնետերերի իրավունքների և երաշխիքների սահմանափակմանը:

	62. 
	
	Նախագծի 8-րդ հոդվածի 2-րդ մասն անորոշ է ձևակերպված:
	Չի ընդունվել

	Նախագծի նշված դրույթը վերարտադրում է իրավական ակտերի մասին պահանջները` միայն հստակեցնելով օտարերկրյա ներդրողների համար: Ավելին, նախապես քննարկման արդյունքում օրենսդրության վերանայման պահանջը համարվում է ժամանակակից արդար և հավասար վերաբերմունքի կարևոր տարր: Միևնույն ժամանակ այլ առաջարկների արդյունքում նախագծից հանվել է «բացասաբար» եզրույթը, և նախատեսվում է քննարկումներ կատարել ցանկացած նախագծի հետ կապված, որոնք կարող են որևէ կերպ ազդել ներդրման վրա:

	63. 
	
	Վերանայել նախագծի 11-րդ հոդվածի 1-ին մասում «բարոյական վնասի» փոխհատուցման, իսկ 2-րդ մասում «անկախ փորձագետի» դրույթները, քանի որ ՀՀ օրենսդրության մեջ  բարոյական վնասի փոխհատուցում չի սահմանվել և դրա որոշման փորձագետների ինստիտուտ ևս չկա:
	Չի ընդունվել 

	Սույն նախագծի նշված դրույթի իմաստը հենց կայանում է նշված վնասի նախատեսման և համապատասխան փորձագիտական կարողությունների ձևավորման մեջ:

	64. 
	
	Հստակեցնել  նախագծի հոդված 6-ի 2-րդ մասը, հոդված 8-ի 3-րդ մասը, հոդված 15-ը և հոդված 17-ի 3-րդ մասը:
	Ընդունվել է ի գիտություն 
	Փոփոխություն չի կատարվել

	65. 
	
	Նախագծի 18-րդ հոդվածի 3-րդ մասի 2-րդ կետը փոփոխության և լրացման անհրաժեշտություն է առաջացնում «Առևտրային արբիտրաժի մասին» ՀՀ օրենքի և Արբիտրաժային դատարանի կանոնակարգի համապատասխանաբար 22-րդ հոդվածում և 5-րդ կետում:
	Ընդունվել է ի գիտություն

	Նախագծի նշված դրույթը նախատեսում է լեզվի մասին դրույթ, իսկ »Առևտրային արբիտրաժի մասին» օրենքի 22-րդ հոդվածը նախատեսում է լեզվի ընտրության ազատությունը: Հաշվի առնելով որ խոսքը գնում է հատուկ դեպքի / գործերի խմբի մասին – այն է օտարերկրյա ներդրող – ՀՀ վեճերի կարգավորման, ապա օրենքում ավելի կոնկրետ կարգավորում բերելը որևէ կերպ չի կարող պարտադրել նման կամ այլ մոտեցում նախատեսել նաև «Առևտրային արբիտրաժի մասին» ՀՀ օրենքում` որպես ընդհանուր կանոն:

	66. 
	
	Նախագծի 19-ի հոդվածի 3-րդ մասում ուժը կորցրած օրենքով աշխատելու իրավունքը պետք է ունենա նաև այդ իրավունքը ստանալուց հետո, դրանից հրաժարվելու դրույթ և դրա իրականացման կարգ:
	Չի ընդունվել

	Նախատեսվում է, որ օրենքի ընդունումից հետո ներդրողները կցանկանան աշխատել նոր օրենքով (հաշվի առնելով գործող կարգավորումների համեմատ զգալի բարելավումը): Միևնույն ժամանակ հաշվի առնելով գործող օրենքում առկա կայունացնող դրույթը (հինգ տարի օրենսդրության գործողության մասով)` անցումային դրույթներում նախատեսվել է նշված կայունացնող դրույթի իրագործման մեխանիզմը:

	67. 
	
	Նախագծի 4-րդ հոդվածի 1-ին մասին 4-րդ, 5-րդ և 6-րդ կետերում հարկավոր է սահմանել, թե խոսքը որ բաժնետոմսերին և պարտատոմսերին է վերաբերում: Հետագայում ընդունվելիք ենթաօրենսդրական ակտերում բարդություններ կառաջանան` կապված այն բանի հետ, թե դրանք ինչ կարգով են գնահատվելու: Հարկավոր կլինի իրական արժեքի գնահատման  մեխանիզմ սահմանել: Առաջարկվում է նշված իրավունքների արժեքի սահմանումը ՀՀ կառավարության կողմից: 
	Չի ընդունվել
 
	Նախագիծը նախատեսում է ցանկացած բաժնետոմսերով, պարտատոմսերով և այլ արժեթղթերով ներդրման հնարավորություն: Նաև գնահատման գործընթացները /կարգը/ հավելյալ բարդացնելու կարիք չկա: Այստեղ միայն կարգավորված է կոնկրետ իրավաբանական փաստի ապացուցման համար թույլատրելի ապացույցի շրջանակը, որը կարող է կիրառվել արբիտրաժի կամ դատարանի կողմից: Իսկ գնահատման մեթոդոլոգիան և արդյունքները փաստի, այլ ոչ թե իրավունքի հարցեր են:

	68. 
	
	Նախագծի 5-րդ հոդվածի 1-ին մասին 4-րդ կետում հստակեցնել` Հայաստանի Հանրապետության ֆիզիկական անձը քաղաքացին է, ԱՁ-ն, թե երկուսն էլ:
	Ընդունվել է ի գիտություն
 
	Քանի որ նշված է ֆիզիկական անձ, այլ ոչ թե քաղաքացի կամ որպես ԱՁ հաշվառված անձ, ապա դա ներառում է երկուսն էլ:

	69. 
	
	Նախագծի 5-րդ հոդվածի 1-ին մասին 7-րդ կետը թերի: Առաջարկվում է կամ «մասնավորապես» բառից սկսած ջնջել կամ նշել պայմանագրերի տեսակները: 
	Ընդունվել է 

	Նախագծում «ձևերով» բառին հաջորդող նախադասության երկրորդ կեսը ջնջնվել է

	70. 
	
	Նախագծի 7-րդ հոդվածը կարիք ունի հստակեցման: Չի հասկացվում, թե խոսքը ինչին է վերաբերում` խտրականությանը ոչ պակաս բարենպաստ պայմաններին այլ երկրների համեմատ, թե ինչի՞ն:
	Չի ընդունվել

	«Առավել բարենպաստ ռեժիմ» հասկացությունը Առևտրի համաշխարհային կազմակերպության կողմից ընդունված միջազգային տերմին է:

	71. 
	
	Նախագծի 8-րդ հոդվածի 1-ին մասին 3-րդ կետից հանել «որը վնասում է օտարերկրյա ներդրողին և/կամ օտարերկրյա ներդրմանը» բառերը:
	Ընդունվել է 

	Նախագծի համապատասխան կետից հանվել է առաջարկվող հատվածը:

	72. 
	
	Նախագծի 8-րդ հոդվածի 2-րդ մասով սահմանված հանրային քննարկումները բավարար չեն: Անհրաժեշտ են  ամուր և հասկանալի երաշխիքներ:
	Ընդունվել է ի գիտություն
 
	Հանրային քննարկումները առաջարկվող մեխանիզմներից մեկն են: Դրանից բացի նախատեսված են բազմաթիվ այլ երաշխիքներ, ներառյալ` նվազագույն ստանդարտի սկզբունքը, արդար և հավասար վերաբերմունքի սկզբունքը և մի շարք այլ դրույթներ:

	73. 
	
	Նախագծի 9-րդ հոդվածի հետ կապված առաջարկվում է, որ ՀՀ կառավարության լիազոր մարմինը հիշեցում և հարցում կատարի:
	Չի ընդունվել 

	Պրակտիկայում մի շարք պետական մարմիններ տեղեկացնելու են սույն օրենքի փոփոխությունների մասին: Սակայն օրենսդրորեն նախատեսել բոլոր օտարերկրյա ներդրողներին հիշեցման պարտականություն կլինի ոչ համաչափ (քանի որ օտարերկրյա ներդրող է համարվում նաև ֆիզիկական անձը, նաև անձը ով պլանավորում է կատարել ներդրում և այլն):

	74. 
	
	Նախագծի 10-րդ հոդվածում պարտադիր պայման պետք է լինի համարժեք փոխհատուցումը: Միաժամանակ ցանկացած բացառության կիրառում, որն ամբողջությամբ և հստակ սահմանված չէ օրենքով (մասնավորապես` եթե կարող է սահմանվել քաղաքապետի որոշմամբ) կոռուպցիայի հնարավորություն է ստեղծում:
	Ընդունվել է ի գիտություն

	Տվյալ հարցը՝ միջազգային իրավունքի և ՀՀ Սահմանադրությանը համահունչ կարգավորված է «Հասարակության և պետության կարիքների համար սեփականության օտարման մասին» ՀՀ օրենքով, և սույն նախագիծը ընդամենը հղում է անում նշված օրենքի կառուցակարգերի վրա: Նշված օրենքը նախատեսում է նախօրոք և համարժեք փոխհատուցում և արդյունավետ դատական վերահսկողության մեխանիզմներ:

	75. 
	
	Նախագծի 11-րդ հոդվածի 1-ին մասում  նշված բաց թողնված օգուտի հաշվարկման կարգը սահմանել ՀՀ կառավարության որոշմամբ, ոչ թե թողնել դատավորի հայեցողությանը:
	Չի ընդունվել
 
	Նշվածը (բաց թողնված օգուտի չափը) փաստի հարց է, և չի կարող որոշվել ՀՀ կառավարության որոշմամբ: Նշված որոշումը հենց դատարանի գործառույթ է:

	76. 
	
	Նախագծի 11-րդ հոդվածի 2-ին մասում անհասկանալի է, թե ինչ ստանդարտով է գնահատում իրականացնում անկախ փորձագետը, ովքեր են բաց թողնված օգուտի հաշվարկելու թույլտվություն ստացած անկախ փորձագետները և որ օրենքներն են կարգավորելու վերջիններիս գործունեությունը:
	Չի ընդունվել 


	Առկա է զգալի միջազգային պրակտիկա վնասի հաշվարկման մասին, ինչպես նաև մեթոդոլոգիան անընդհատ զարգանում է: Նշվածը փաստի հարց է (վնասի չափը), և պետք է որոշվի դատարանում, իսկ նախագծի համապատասխան հոդվածը կարգավորում է թույլատրելի ապացույցի տեսակի խնդիրը:

	77. 
	
	Հայաստանում այլ երկրներում գործող կազմակերպությունների կողմից մասնաճյուղերի բացումը չպետք է համարվի օտարերկրյա ներդրում:
	Չի ընդունվել
 
	Օտարերկյա ներդրում որակելու համար էական չպետք է լինի կազմակերպական իրավական ձևերը, ներդրման ձևերը (եթե դրանք համապատասխանում են օրենքի 4-5 հոդվածներին):

	78. 
	
	Նախագծի 12-րդ հոդվածի 1-ին մասը բավարար հստակ չէ: Առաջարկվում է  վերաշարադրել հետևյալ կերպ` «Օտարերկրյա ներդրողի շահույթը (եկամուտը)  հարկումից հետո մնում է նրա տնօրինության տակ»:
	Ընդունվել է
	Կատարվել է համապատասխան փոփոխություն

	79. 
	
	Նախագծի 13-րդ հոդվածի 4-ին մասը խմբագրել հետևյալ կերպ. «Անկախ սույն հոդվածի 1-3 մասերի` Հայաստանի Հանրապետությունը կարող է սահմանափակել ներդրման արտահանումն  օրենքով և/կամ դատական կարգով, բացառապես կապված սնանկության, հանցանք կամ իրավախախտումներ կատարելու, ինչպես նաև քաղաքացիաիրավական պարտականությունները չկատարելու հետ»:
	Չի ընդունվել 

	Առաջարկվող ձևակերպումը թերի, մասնավորապես` ներառված չէ վարչական կարգով արտահանման սահմանափակման դեպքը:

	80. 
	ՀՀ կենտրոնական բանկ
2016-10-12

	Նախագծով սահմանել դրույթ, համաձայն որի` Օրենքը չի տարածվում Հայաստանի Հանրապետության տարածքում ֆինանսական կազմակերպություններ հիմնելու, դրանց կապիտալում մասնակցություն ձեռք բերելու և այլ հարաբերությունների վրա: Այդ առանձնահատկություններն արդեն իսկ կարգավորվում են համապատասխան ոլորտային օրենքներով, ինչպիսիք են «Բանկերի և բանկային գործունեության մասին», «Ապահովագրության և ապահովագրական գործունեության մասին», «Արժեթղթերի շուկայի մասին», «Ներդրումային ֆոնդերի մասին» և ֆինանսական ծառայությունների ոլորտը կարգավորող Հայաստանի Հանրապետության այլ օրենքները:
	Չի ընդունվել 

	Եթե շարժվենք օտարերկրյա ներդրումների` ոլորտային օրենքներով կարգավորման ուղղությամբ, ապա սույն նախագիծը ոչ մի ոլորտի վրա չի տարածվի, քանի որ յուրաքանչյուր ոլորտ ունի իր կարգավորման ոլորտային օրենքները:

	81. 
	
	Նախագծի 1-ին հոդվածի 1-ին մասում հստակեցնել՝ արդյոք ՀՀ տարածքում օտարերկրյա ներդրումները վերաբերում են նաև ոչ տնտեսական ներդրումներին: Ներկա ձևակերպմամբ Նախագիծը վիճարկելի է թողնում՝ արդյոք օտարերկյա ներդրողը կարող է հետապնդել նաև ոչ տնտեսական (հոգևոր, կրոնական, սոցիալական, քաղաքական, մշակութային, և այլ) շահեր ՀՀ տարածքում ներդրումներ կատարելով: 
Նույն մասում «ներդրումների» բառից հետո լրացնել «իրականացման» բառը, քանի որ Նախագիծը կարգավորում է նաև ներդրումների իրականացման հետ կապված հարցերը:
	Ընդունվել է

	Ինչ վերաբերվում է ոչ տնտեսական / տնտեսական ներդրումներին, ապա հաշվի առնելով սահմանումները և 4-րդ և 5-րդ հոդվածները, ակնհայտ է դառնում, որ որպես ներդրում որակվում է ցանկացած ակտիվ, և հետևաբար նաև ոչ տնտեսական ներդրումները: 
Նախագծի 1-ին հոդվածում «ներդրումների» բառից հետո լրացվել է «իրականացման» բառը:

	82. 
	
	Նախագծի 2-րդ հոդվածում «խթանման» բառից հետո լրացնել «, ինչպես նաև օտարերկրյա ներդրողների իրավունքների, օրինական շահերի, գույքի պաշտպանության ապահովմանը:» բառերը:
	Ընդունվել է 
	Կատարվել է համապատասխան փոփոխություն

	83. 
	
	Նախագծի 3-րդ հոդվածում «անուղղակի  բռնագրավման» սահմանումը հանել, քանի որ վերջինիս առկայությունը Նախագծում ավելորդ է երկու  պատճառով. նախ՝ անուղղակի բռնագրավումը հակաօրինական է և չի կարող սահմանվել օրենքով, երկրորդը՝ եթե նույնիսկ դրա համար առաջացել են իրավական հիմքեր (հանրային շահ, ազգային անվտանգություն և այլն), ապա դրանք կարգավորվում են այլ օրենքերի շրջանակներում: Բացի այդ, «անուղղակի բռնագրավում» եզրույթը չի կարող սահմանվել որպես ներդրողների օրինական, օբյեկտիվ և խելամիտ սպասելիքների (ակնկալիքների) չիրականանալը: Այն ենթադրում է որոշակի իրավական հիմքերի առկայության դեպքում անձին իր ներդրումից զրկում:
	Ընդունվել է
	Կատարվել է համապատասխան փոփոխություն

	84. 
	
	Հաշվի առնելով այն հանգամանքը, որ Հայաստանի Հանրապետության արժութային օրենսդրությամբ նախատեսվում են որոշակի պայմաններ ընթացիկ հաշվի գործարքների և կապիտալի շարժի գործարքներում արտարժույթի կիրառման առնչությամբ, մասնավորապես` Հայաստանի Հանրապետության տարածքում իրավաբանական անձանց կանոնադրական և բաժնեհավաք կապիտալում դրամական (փողային) ներդրումներն իրականացվում են միայն Հայաստանի Հանրապետության դրամով, ինչպես նաև Հայաստանի Հանրապետության տարածքում սպառողական փոխառությունները տրամադրվում են բացառապես ՀՀ դրամով («Արժութային կարգավորման և արժութային վերահսկողության մասին» ՀՀ օրենքի համապատասխանաբար 6-րդ հոդվածի 3-րդ մաս և 7-րդ հոդվածի 5-րդ մաս)՝ Նախագծի 4-րդ հոդվածի 1-ին մասը շարադրել հետևյալ խմբագրությամբ.

«Հոդված 4. Որպես օտարերկրյա ներդրում ներդրվող գույքի և իրավունքների տեսակները.

1. Օտարերկրյա ներդրողները կարող են Հայաստանի Հանրապետության տարածքում ներդրումներ իրականացնել հետևյալ գույքով և իրավունքներով՝ 

1) Հայաստանի Հանրապետության ազգային դրամով.

2) արտարժույթով, արժութային այլ արժեքներով` Հայաստանի Հանրապետության արժութային օրենսդրությանը համապատասխան.

3) գույքով և դրա հետ կապված գույքային ցանկացած իրավունքով. 

4) բաժնետոմսերով, պարտատոմսերով, Հայաստանի Հանրապետության օրենսդրությամբ սահմանված այլ արժեթղթերով` Հայաստանի Հանրապետության արժութային օրենսդրությանը համապատասխան.

5) դրամական և պայմանագրային արժեք ունեցող պարտավորությունների կատարման պահանջի իրավունքով` Հայաստանի Հանրապետության արժութային օրենսդրությանը համապատասխան.

6) մտավոր սեփականության ցանկացած իրավունքով.

7) Հայաստանի Հանրապետության օրենսդրությամբ կամ պայմանագրով նախատեսված տնտեսական գործունեության իրականացման իրավունքով, այդ թվում` նաև բնական ռեսուրսների հետախուզման, արդյունահանման, մշակման կամ շահագործման իրավունքով.

8) վճարովի ծառայություններով.

9) Հայաստանի Հանրապետության օրենսդրությամբ չարգելված ներդրումների ցանկացած տեսակներով:»:
	Ընդունվել է 
	Կատարվել է համապատասխան փոփոխություն

	85. 
	
	Նախագծի 5-րդ հոդվածի 1-ին մասի 6-րդ կետում «գույքային» բառից առաջ լրացնել «Հայաստանի Հանրապետության օրենսդրությամբ չարգելված» բառերը:  
	Ընդունվել է 
	Կատարվել է համապատասխան փոփոխություն

	86. 
	
	Սահմանել նախագծի 6-րդ հոդվածում գործածվող «տեղացի» եզրույթը և 11-րդ հոդվածի 2-րդ մասում գործածվող «անկախ փորձագետ» եզրույթը
	Չի ընդունվել

	«Իրավական ակտերի մասին» ՀՀ օրենքի համաձայն եզրույթները պետք է մեկնաբանվեն տառացի: Տեղացի ներդրող տերմինը պարզ է և ոչ տարընկալվող, և ներառում է ոչ օտարերկրյա ներդրողներին, նույնը վերաբերվում է անկախ փորձագետ եզրույթին:

	87. 
	
	Քննարկել միջազգայնորեն ճանաչված, միջազգային առևտրային իրավունքում կիրառվող (օրինակ՝ Առևտրի համաշխարհային կազմակերպություն, ԵԱՏՄ շրջանակներում մշակված փաստաթղթեր, երկրների միջև երկկողմ կամ բազմակող համագործակցության շրջանակներում համաձայնագրեր) և Նախագծի 6-րդ և 7-րդ հոդվածներով սահմանված «Ազգային ռեժիմի» և «Ազգերի առավել բարենպաստության ռեժիմի» օրենքի նախագծով կարգավորման անհրաժեշտությունը:
	Չի ընդունվել

	«Ազգային և առավել բարենպաստ ռեժիմներ» հասկացություններն Առևտրի համաշխարհային կազմակերպության կողմից ընդունված միջազգային տերմիններ են: Գործող օրենքի վերանայման նպատակներից մեկն էլ այդ ռեժիմների հստակ սահմանումն ու օրենքով ամրագրումն է:

	88. 
	
	Նախագծի 8-րդ հոդվածում վերանայել «նվազագույն ստանդարտ» եզրույթի սահմանումը, քանի որ այն հստակ չի բացահայտում դրա էությունը և միայն հղում է տալիս դրա մեկնաբանմանը:
	Չի ընդունվել 


	«Հավասար և արդար վերաբերմունքի սկզբունքը» և «նվազագույն ստանարտը» միջազգային իրավունքում ընդունված եզրույթներ են, և ժամանակի ընթացքում դրանց կոնկրետ պարունակությունը զարգանում և փոփոխվում է: Նախագծի 9-րդ հոդվածը նախատեսում է, որ նշվածը պետք է մեկնաբանվի միջազգային իրավունքին համապատասխան, այսինքն` ժամանակի ամեն մի պահի այն կունենա հստակ սահմանում: Նախագծում հավելյալ սահմանումների ներմուծումը կսահմանափակի օրենքի համապատասխան բաժնի օրգանիկ զարգացումը:

	89. 
	
	Նախագծի 8-րդ հոդվածի 2-րդ մասը հանել, քանի որ հանրային քննարկումների իրականացման կարգը կարգավորված է «Իրավական ակտերի մասին» Հայաստանի Հանրապետության օրենքով և դրա հիման վրա ընդունված կառավարության՝ 2010 թվականի մարտի 25-ի թիվ 296-Ն որոշմամբ:
	Չի ընդունվել

	Չնայած որ «Իրավական ակտերի մասին» ՀՀ օրենքով նշվածը հստակ կարգավորված է, ամեն դեպքում այստեղ այն դիտվում է որպես հավասար և արդարացի պաշտպանության տարր և դիտարկվում է ոչ թե ՀՀ Սահմանադրական կարգավորումների, այլ առավելապես ներդրողների երաշխիքների համատեքստում: Հետևաբար նշված կրկնությունը արդարացված է:

	90. 
	
	Նախագծի 11-րդ հոդվածի 3-րդ մասը հստակեցնել կամ ներկայացնել դրա հաշվարկման մեթոդաբանությունը, քանի որ «Հայաստանի Հանրապետության փոխառությունների շուկայում տվյալ արտարժույթի համար նախատեսված շուկայական միջին տոկոսադրույքը» կիրառելը վիճարկելի է, քանի որ Հայաստանի Հանրապետության ֆինանսական շուկայում ներկա պահին դրան համարժեք պաշտոնական որևիցե ցուցանիշ առկա չէ:
	Ընդունվել է

	Նշվածը փաստի հարց է, և վեճ առաջանալիս նշված հարցը նույնպես քննարկման առարկա կարող է դառնալ: Միևնույն ժամանակ որպես այլընտրանք առկա է նաև օրենքով (ՀՀ քաղաքացիական օրենսգրքի 411 հոդված) կամ պայմանագրով նախատեսված տոկոսադրույքի կիրառման հնարավորություն:
Նախագծում «Հայաստանի Հանրապետության փոխառությունների շուկայում տվյալ արտարժույթի համար նախատեսված շուկայական միջին տոկոսադրույքը» բառերը փոխարինվել են «վճարման օրվա դրությամբ Հայաստանի Հանրապետության կենտրոնական բանկի կողմից սահմանված բանկային տոկոսի հաշվարկային դրույքով» բառերով:

	91. 
	
	Նախագծի 12-րդ հոդվածի 3-րդ մասում «ընդհանուր» բառից հետո լրացնել «կարգավորումներն ու» բառերով:
	Ընդունվել է 
	Կատարվել է համապատասխան փոփոխություն

	92. 
	
	Նախագծի 13-րդ հոդվածի երկրորդ մասը շարադրել հետևյալ խմբագրությամբ. 

«2. Օտարերկրյա ներդրողն իրավունք ունի սույն հոդվածի 1-ին մասում նախատեսված ներդրումն արտահանել արտարժույթով՝ հաշվարկված փոխանցման պահին փոխանակման շուկայում գործող փոխարժեքով:»: 
	Ընդունվել է

	Նախագծի 13-րդ հոդվածի 2-րդ մասը վերաշարադրվել է

	93. 
	
	Քանի որ «Արժութային կարգավորման և արժութային վերահսկողության մասին ՀՀ օրենքի 5-րդ հոդվածում սահմանվում են նաև որոշակի իրավիճակներ, որոնց դեպքում ՀՀ Կենտրոնական բանկը կարող է սահմանել կապիտալի շարժի և ֆինանսական արժութային գործարքների իրականացման համար կոնկրետ կարգ և պայմաններ («Արժութային կարգավորման և արժութային վերահսկողության մասին» ՀՀ օրենքի 4-րդ հոդվածի 2-րդ մաս և 5-րդ հոդվածի 2-րդ մաս), Նախագծի 13-րդ հոդվածի 4-րդ մասը լրացնել հետևյալ նախադասությամբ. 
«Ֆինանսական համակարգի կայունության պահպանման, հանցավոր ճանապարհով ձեռք բերված միջոցների շրջանառության և ահաբեկչության ֆինանսավորման դեմ պայքարի, տնտեսական ռիսկերի կանխարգելման կամ վիճակագրական նպատակներով կարող է սահմանվել կապիտալի շարժի և ֆինանսական արժութային գործարքների իրականացման համար կոնկրետ կարգ և պայմաններ»: 
	Ընդունվել է 

	Նախագծի 13-րդ հոդվածի 4-րդ մասը լրացվել է նախատեսվող նախադասությամբ

	94. 
	
	Նախագծի 17-րդ հոդվածի 1-ին մասից հանել սույն օրենքով բառերը՝ միևնույն ժամանակ հստակ հղում անելով ՀՀ այլ օրենսդրական ակտերով սահմանվող հաշվեկշռային գնահատման և հաշվառման նպատակով օտարերկրյա ներդրումներով կազմակերպության կողմից օտարերկրյա արժույթի` Հայաստանի Հանրապետության դրամի վերահաշվարկի ժամանակ փոխարժեքի որոշման մեխանիզմի հստակ ձևակերպված կարգին:
	Ընդունվել է

	Նախագծից հանվել է «սույն օրենքով» բառերը, իսկ «և օրենսդրական այլ ակտերով» բառերը փոխարինվել են «օրենքով» բառով:

	95. 
	ՀՀ արդարադատության նախարարություն

2016-10-25

01/14/13539-16
	Նախագծի 1-ին հոդվածում «սահմանում» բառն անհրաժեշտ է փոխարինել «կարգավորում» բառով՝ նկատի ունենալով «Իրավական ակտերի մասին» ՀՀ օրենքի 9-րդ հոդվածի պահանջները:
	Ընդունվել է 
	Կատարվել է համապատասխան փոփոխություն

	96. 
	
	Նախագծի 5-րդ հոդվածի 1-ին մասի 7-րդ կետում «իրավաբանական» բառից հետո անհրաժեշտ է լրացնել «և ֆիզիկական» բառերը, քանի որ օտարերկրյա ներդրողները ներդրում կարող են իրականացնել նաև անհատ ձեռնարկատերերի հետ պայմանագրեր կնքելու միջոցով: Նախագծում անհրաժեշտ է հստակեցնել նաև, թե արդյոք օտարերկրյա ներդրող կարող են հանդիսանալ միայն իրավաբանական և ֆիզիկական անձինք, թե օտարերկրյա ներդրումներ իրականացնելու իրավունք ունեն նաև օտարերկրյա պետությունները, քանի որ գործող «Օտարերկրյա ներդրումների մասին» ՀՀ օրենքով օտարերկրա ներդրող են հանդիսանում նաև օտարերկրյա պետությունները:
	Ընդունվել է 

	 Այլ առաջարկի հիման վրա հինգերորդ հոդվածի 1-ին մասի 7)-րդ կետի «մասնավորապես՝ Հայաստանի Հանրապետության իրավաբանական անձանց հետ կնքված պայմանագրերի հիման վրա» բառակապակցությունն ամբողջությամբ հանվել է: 

Օտարերկրյա պետությունը հանդես է գալիս երկու կարգավիճակով՝ որպես միջազգային իրավունքի սուբյեկտ, և իրավունքների պաշտպանությունը այս դեպքում տեղի է ունենում միջազգային իրավունքի (այլ ոչ թե ՀՀ օրենքի) հիման վրա: Մյուս դեպքում` հանդես է գալիս որպես մասնավոր իրավունքի սուբյեկտ, և եթե իր օրենսդրությամբ կհամարվի իրավաբանական անձ / կամ կունենա հավասար կարգավիճակ, ապա այդ դեպքում օտարերկրյա պետությունը կհամարվի օտարերկրյա ներդրող և կօգտվի օրենքի պաշտպանությունից:

	97. 
	
	Նախագծի 9-րդ հոդվածի համաձայն օտարերկրյա ներդրողի համար ՀՀ կառավարությանը գրավոր տեղեկացնելու պահանջ սահմանելը լրացուցիչ հիմնավորման կարիք ունի, քանի որ ներդրողն արդեն իսկ օրենքի ուժով շարունակում է օգտվել օրենքով իրեն տրամադրված երաշխիքներից ու իրավունքներից: Բացի այդ, պարզ չէ նաև, թե ինչ իրավական հետևանքներ են առաջանում օտարերկրյա ներդրողի կողմից ՀՀ կառավարությանը գրավոր չտեղեկացնելու դեպքում: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 3-րդ պահանջները, որոնց համաձայն՝ նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն:

Նույն դիտողությունը վերաբերում է նաև նախագծի 19-րդ հոդվածի 3-րդ մասին:
	Չի ընդունվել

	ՀՀ կառավարությանը գրավոր տեղեկացնելու միջոցով օտարերկրյա ներդրողը ընտրում է իր նկատմամբ կիրառելի օրենք: Եթե գրավոր տեղեկացում տեղի չի ունենում, ապա նրա նկատմամբ կգործի համապատասխան նոր օրենքը, իսկ տեղեկացման դեպքում համապատասխան ժամանակի ընթացքում կշարունակի գործել հին օրենքը (կայունացնող դրույթ):

Նշվածը նաև պայմանավորված է նրանով, որ առկա օրենքի համապատասխան դրույթների կիրառման ժամանակ առաջ եկած խնդիրներից մեկն էլ հենց համապատասխան մեխանիզմների առկայություն կամ բացակայությունն է:

Ինչ վերաբերվում է «Իրավական ակտերի մասին» ՀՀ օրենքի 45-րդ հոդվածի 3-րդ կետին, ապա ինչպես նշվեց վերը, տեղեկացնելու պահանջը անհնար կամ անընդունելի չէ, և դրա չանելու համար նախատեսված է հետևանք (կգործի նոր օրենքը):

	98. 
	
	Նախագծի հիմնավորումը չի համապատասխանում Հայաստանի Հանրապետության կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի թիվ 42 արձանագրային որոշումն ուժը կորցրած ճանաչելու մասին» N 13 արձանագրային որոշման պահանջներին, մասնավորապես՝ անհրաժեշտ է ներկայացնել ընթացիկ իրավիճակը, օրենքի կիրառման պրակտիկային վերաբերող վերլուծությունները, առաջարկվող կարգավորման բնույթը, միջազգային փորձը և այլն:
	Ընդունվել է 
	Կատարվել են համապատասծան փոփոխություններ

	99. 
	
	Նախագծի 10-րդ հոդվածի համաձայն՝ Հայաստանի Հանրապետությունում արգելվում է օտարերկրյա ներդրումների բռնագրավումը կամ անուղղակի բռնա​գրա​վումը, բացառությամբ «Հասարակության և պետության կարիքների համար սեփականության օտարման մասին» Հայաստանի Հանրապե​տության օրենքով նախատեսված դեպքերի՝ նույն օրենքով նախա​տեսված երաշխիքների ապահովմամբ: Սակայն, անհրաժեշտ է նկատի ունենալ, որ հասարակության և պետության կարիքների համար սեփականությունը ոչ թե բռնագրավում է, այլ օտարվում, ինչի դիմաց գույքի սեփականատերը ստանում է համապատասխան փոխհատուցում, ինչն ամրագրված է «Հասարակության և պետության կարիքների համար սեփականության օտարման մասին» Հայաստանի Հանրապե​տության օրենքի 11-րդ հոդվածում, որի 1-ին մասի համաձայն՝ օտարվող սեփականության դիմաց սեփականատիրոջը վճարվում է համարժեք փոխհատուցում: Մինչդեռ Հայաստանի Հանրապետության քաղաքացիական օրենսգրքի 288-րդ հոդվածը սահմանում է բռնագրավման հասկացությունը, որի համաձայն՝ բռնագրավումը՝ որպես հանցագործության համար պատժամիջոց, օրենքով նախատեսված դեպքերում գույքը սեփականատիրոջից անհատույց առգրավվելն է դատավճռով: Հաշվի առնելով վերոգրյալը՝ նախագծի հիշյալ հոդվածն անհրաժեշտ է լրամշակել և հստակ տարանջատել նշված հասկացությունները: 
	Ընդունվել է 

	Նախագծի 10-րդ հոդվածում բռնագրավումը բառից հետո ավելացվել է «հարկադիր օտարումը» բառակապակցությունը:

	100. 
	
	Նախագծի 11-րդ հոդվածում «օրենսդրությամբ» բառն անհրաժեշտ է փոխարինել «օրենքով» բառով՝ նկատի ունենալով Հայաստանի Հանրապետության Սահմանադրության 6-րդ հոդվածի դրույթները, որոնց համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
	Ընդունվել է 
	Կատարվել է համապատասխան փոփոխություն

	101. 
	
	Նախագծի 11-րդ հոդվածի 2-րդ մասում «կետերով» բառն անհրաժեշտ է փոխարինել «մասերով» բառով՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջները, որոնց համաձայն՝ Հայաստանի Հանրապետության Սահմանադրության, Հայաստանի Հանրապետության օրենքների հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
Նույն դիտողությունը վերաբերում է նաև ամբողջ նախագծին:
	Ընդունվել է 
	Կատարվել է համապատասխան փոփոխություն

	102. 
	
	Նախագծի 14-րդ հոդվածի 1-ին մասում «օրենսդրությամբ» բառն անհրաժեշտ է փոխարինել «օրենքով» բառով՝ նկատի ունենալով ՀՀ Սահմանադրության 59-րդ հոդվածի 1-ին մասի պահանջները, որոնց համաձայն՝ յուրաքանչյուր ոք ունի տնտեսական, ներառյալ ձեռնարկատիրական գործունեությամբ զբաղվելու իրավունք: Այս իրավունքի իրականացման պայմանները և կարգը սահմանվում են օրենքով: Հայաստանի Հանրապետության քաղաքացիական օրենսգիրքը նույնպես սահմանում է նման պահանջ, մասնավորապես՝ օրենսգրքի 52-րդ հոդվածով նախատեսվում է, որ առևտրային կազմակերպությունները կարող են ունենալ օրենքով չարգելված գործունեության ցանկացած տեսակներ իրականացնելու համար անհրաժեշտ քաղաքացիական իրավունքներ և կրել քաղաքացիական պարտականություններ: Իրավաբանական անձի իրավունքները կարող են սահմանափակվել միայն օրենքով նախատեսված դեպքերում և օրենքով սահմանված կարգով: 

Նույն դիտողությունը վերաբերում է նաև 5-րդ հոդվածի 1-ին մասի 7-րդ կետին:
	Ընդունվել է 
	Կատարվել է համապատասխան փոփոխություն

	103. 
	
	Նախագծի 17-րդ հոդվածի 7-րդ մասում «սահմանվել» բառից առաջ անհրաժեշտ է լրացնել «օրենքով» բառը՝ նկատի ունենալով, որ Հայաստանի Հանրապետության Ազգային ժողովի կողմից երրորդ ընթերցմամբ ընդունված Հայաստանի Հանրապետության հարկային օրենսգրքով նախատեսված է, որ հարկային արտոնությունները կարող են սահմանվել միայն օրենսգրքով:
	Ընդունվել է 
	Կատարվել է համապատասխան փոփոխություն

	104. 
	
	Նախագծի 19-րդ հոդվածի 1-ին մասում «հրապարակման պահից» բառերն անհրաժեշտ է փոխարինել «հրապարակման օրվան հաջորդող տասներորդ օրը» բառերով՝ նկատի ունենալով «Իրավական ակտերի մասին» ՀՀ օրենքի 46-րդ հոդվածի պահանջները:
	Ընդունվել է 
	Կատարվել է համապատասխան փոփոխություն

	105. 
	
	Նախագիծն անհրաժեշտ է համաձայնեցնել շահագրգիռ գերատեսչությունների հետ:
	Ընդունվել է ի գիտություն
	

	106. 
	Հայաստանի զարգացման հիմնադրամ

2016-11-08

01/05.2/496-16
	Նախագծի Հոդված 10-ը շարադրել հետևյալ խմբագրությամբ․
«Հայաստանի Հանրապետությունում արգելվում է օտարերկրյա ներդրումների բռնագրավումը կամ անուղղակի բռնագրավումը, բացառությամբ «Հասարակության և պետության կարիքների համար սեփականության օտարման մասին» Հայաստանի Հանրապետության օրենքով նախատեսված դեպքերի՝ նույն օրենքով նախատեսված երաշխիքների ապահովմամբ։ Բռնագրավման դեպքում փոխհատուցումը պետք է վճարվի ազատ փոխարկելի արտարժույթով և օտարերկրյա ներդրողի ցանկությամբ կարող է ազատորեն փոխանցվել Հայաստանի Հանրապետության տարածքից օտարերկրյա ներդրողի պետության տարածք»։
	Ընդունվել է 

	Հոդվածը լրացվել է 2-րդ մասով հետևյալ խմբագրությամբ` «Առգրավման դեպքում փոխհատուցումը պետք է վճարվի ազատ փոխարկելի արտարժույթով և օտարերկրյա ներդրողի ցանկությամբ կարող է ազատորեն փոխանցվել Հայաստանի Հանրապետության տարածքից օտարերկրյա ներդրողի պետության տարածք»։

	107. 
	
	Նախագծի Հոդված 18-ից հանել 5-րդ մասը, քանի որ նույն հոդվածի 2-րդ մասով արդեն իսկ սահմանվում է օտարերկրյա ներդրողների վեճերի կարգավորման և իրավունքների պաշտպանության դրույթ, ինչն ըստ էության վերաբերում է, ինչպես օտարերկրյա ներդրողի և Հայաստանի Հանրապետության միջև ծագած վեճերին, այնպես էլ օտարերկրյա ներդրողի հետ կապված այն վեճերին, որոնցում որպես կողմ հանդես չի գալիս Հայաստանի Հանրապետությունը:
	Ընդունվել է 

	Նախագծից հանվել է 18-րդ հոդվածի 5-րդ մասը

	108. 
	
	Նախագծի Հոդված 18-ի 3-րդ մասում «և Հայաստանի Հանրապետության միջև» բառերից հետո ավելացնել «, ինչպես նաև այն վեճերը, որոնցում որպես կողմ հանդես չի գալիս Հայաստանի Հանրապետությունը,» բառերը՝ հաշվի առնելով Նախագծի ընդհանուր տրամաբանությունը։
	Չի ընդունվել

	Երկու մասնավոր ներդրողների միջև փոխհարաբերությունները չպետք է կարգավորվեն նախագծով: Այստեղ հիմնական շեշտը դրվում է պետություն-մասնավոր հարաբերությունների վրա:

	109. 
	ՀՀ ԿԱ ՊԵԿ

01/3-1/35749-16

2016-11-21
	Նախագծի 3-րդ հոդվածի 1-ին մասում «օտարեկրյա ներդրող» հասկացության սահմանման մեջ «պլանավորում է կամ իրականացրել է» բառերը փոխարինել «իրականացնում է» բա​ռե​րով, քանի որ նախագծի կարգավորման առարկան ՀՀ տարածքում օտարերկրյա ներ​դրում​ների խրախուսման, պաշտպանության և կառավարման հետ կապ​ված հարաբերությունների կարգավորումն է, որը չի կարող կիրառվել այն անձանց հետ հետ կապված հարաբերություններում, որոնք դեռևս պլանավորում են իրականացնել ներդրումներ:
	Չի ընդունվել


	Նախագծում բերված սահմանումը համապատասխանում է ՀՀ կողմից կնքվող երկկողմ ներդրումների պաշտպանության համաձայնագրերի սահմանումներին, ինչպես նաև միջազգային լավագույն փորձին:

	110. 
	
	Նախագծի 3-րդ հոդվածի 1-ին մասում «օտարեկրյա ներդրում» հասկացության սահմանման մեջ հստակեցման կարիք ունի «ուղղակի կամ անուղղակի կերպով օտարերկրյա ներդրողի հսկողության տակ գտնվող սույն օրենքով նախատեսված ցանկացած ակտիվ» ձևակերպումը, քանի որ ներկայացված շարադրանքից պարզ չէ, թե ինչ (տիրա​պետման, տնօրինման, օգտա​գործ​ման) իրավունքով է կոնկրետ ակտիվը պատկանելու ներդրողին:   
	Չի ընդունվել

	Նախագծով նախատեսվում է պաշտպանությունը տարածել ցանկացած իրավաչափ եղանակով օտարերկրյա ներդրողի կառավարման կամ հսկողության տակ գտնվող ակտիվների վրա, դրանով իսկ խրախուսելով ներդրումները, և նվազեցնելով իրավական համակարգի նկատմամբ առկա որոշակի թերահավատությունը: Նախագծում որևէ սահմանափակում իրավունքի «տեսակից» կախված չի նախատեսվում:

	111. 
	
	Հստակեցման կարիք ունի «ինչպես նաև ներդրումից ստացված և չհայրենադարձված եկամուտը և իրացումից ստացված գույքն ու գումարները» սահմանումը: Նախ, առաջարկում ենք հանել «իրացումից ստացված գույքն ու գումարները» բառերը, քանի որ իմաստային առումով անհասկանալի է, թե որ դեպքերին է դա վերաբերում: Անհրաժեշտ է հստակեցնել «չհայրենադարձված եկամուտը»: Եթե խոսքը վերաբերում է միայն այդ եկամուտները ՀՀ տարածքից չարտահանելու դեպքերին, ապա անհաս​կա​նալի են դրանց վերահսկման մեխանիզմները: Գտնում ենք, որ նախագծի իմաստով՝ «չհայրենադարձված եկամտի» հիմքում պետք է դրված լինի ներդրումներից ստացված եկամուտների մասով կրկին ներդրման փաստը:
	Չի ընդունվել

	Ցանկացած եկամուտ, որը ստացվել է ներդրման արդյունքում պետք է ստանա համարժեք պաշտպանությունը: Տվյալ համատեքստում վերահսկման կարիք չկա, այլ խոսքը գնում է պաշտպանության ռեժիմին:

	112. 
	
	Նախագծի 4-րդ հոդվածի 1-ին մասի 1-ին կետին համապատասխան` օտարերկրյա ներդրողները կարող են ՀՀ տարածքում ներդրումներ իրականացնել նաև արտարժույթով, արժութային այլ արժեքներով, ՀՀ ազգային դրամով: Անհրաժեշտ ենք համարում հաշվի առնել, որ «Արժութային կարգավորման և արժութային վերա​հսկողության մասին» ՀՀ օրենքի 4-րդ հոդվածի 4-րդ մասի համաձայն` ոչ ռեզի​դենտ​ների կողմից ՀՀ տարածքում ներդրումների հետ կապված գործարքները կարգա​վորվում են ՀՀ օրենքներով և միջազգային պայմանագրերով: Միաժամանակ, նույն օրենքի 6-րդ հոդվածի 3-րդ մասի համաձայն` ՀՀ տարածքում իրավաբանական անձանց կանոնադրական և բաժնեհավաք կապիտալում դրամական (փողային) ներդրումներն իրականացվում են ՀՀ դրամով: Այս առումով, կարծում եք, որ համապատասխան փոփոխություններ պետք է կատարվեն նաև «Արժութային կարգավորման և արժութային վերա​հսկողության մասին» ՀՀ օրենքում:
	Ընդունվել է 


	Կատարվել է համապատասխան փոփոխություն

	113. 
	
	Նախագծի 5-րդ հոդվածի 1-ին մասի 5-րդ կետը խմբագրման կարիք ունի, քանի որ չի համապատասխանում Ընդերքի մասին ՀՀ օրենսգրքին (ընդերք​օգտա​գործ​ման իրավունքը 2012թ. հունվարի 1-ից սկսած կոնցեսիոն պայմանագրով չի տրա​մա​դրվում):
	Ընդունվել է 


	Կատարվել է համապատասխան փոփոխություն

	114. 
	
	Նախագծի 6-րդ հոդվածի 1-ին մասի համաձայն` ՀՀ ներդրումների ստեղծման, ձեռքբերման, ընդլայնման, իրականացման, կառավարման, պաշտ​պանության և ներդրումներին վերաբերող այլ հարցերում օտարերկրյա ներդրողների և օտարերկրյա ներդրումների նկատմամբ սահմանում է ոչ պակաս նպաստավոր ռեժիմ, քան նույնանման իրավիճակներում սահմանում է տեղացի ներդրողների և ներդրումների համար: Եթե «ներդրումներին վերաբերող այլ հարցերում ոչ պակաս նպաստավոր ռեժիմի սահմանման» դրույթը վերաբերում (առնչվում) է նաև հարկային հարաբե​րություններին, ապա անհրաժեշտ է հաշվի առնել, որ ՀՀ հարկային օրենսգրքով սահմանվող որոշ դրույթներին (օրինակ՝ շահաբաժինների հարկման մասով) կարող է հակասել բերված մոտեցումը: Առաջակում ենք նախագծի 6-րդ և 7-րդ հոդվածներում հստակեցնել, որ ոչ պակաս նպաստավոր ռեժիմը վերաբերում է միայն ներդրումներին և չի վերաբերում հարկային հարաբերություններին: 
	Չի ընդունվել

	Հակառակը` հարկային օրենսգրքով պետք է ոչ խտրական հիմք սահմանել, քանի որ նոր ՀՀ հարկային օրենսգրքով որդեգրված մոտեցումը հակասում է ՀՀ կողմից կնքված մի շարք միջազգային համաձայնագրերով ստանձնված պարտավորություններին:

	115. 
	
	Նախագծի 14-րդ հոդվածի վերնագրում «ձեռնարկության» բառը առաջարկվում է փոխարինել «կազմակերպության» բառով:
	Ընդունվել է 


	Կատարվել է համապատասխան փոփոխություն

	116. 
	
	Նախագծի 15-րդ հոդվածը վերաբերում է օտարերկրյա ներդրումներով կազ​​մա​կեր​պութ​յուն​ների կողմից առանց հավելյալ թույլտվության ապրանքների, աշխա​տանքների և ծա​ռա​յութ​յուն​ների ներմուծման և արտահանման արտոնությանը, մինչդեռ, նշյալ դրույթից պարզ չէ, թե ինչ հավելյալ թույլտվությունների մասին է խոսքը: Հաշվի առնելով այն հանգամանքը, որ ԵՏՄ օրենսդրությանը համապատասխան` Միութ​յան կողմից երրորդ երկրների հետ առևտրում, որպես ոչ սակագնային կարգավորման միջոց, սահ​մանված է առանձին ապրանքատեսակների ներմուծման և արտահանման համար թույ​լ​տվությունների տրամադրման պահանջ` առաջարկում ենք, առաջին հեր​թին հստակեցնել հա​մա​պատասխան թույլտվության տեսակը: Մյուս կողմից, հարկ է նշել, որ եթե համապատասխան թույլտվության պահանջը սահ​ման​ված է միջազգային պայմանագրով, ապա նախագծով հնարավոր չէ բացառել վեր​ջինիս կատարման անհրաժեշտությունը: Միաժամանակ, նույն հոդվածում նշվում է, որ կազմա​կեր​պություններն իրա​վունք ունեն առանց հավելյալ թույլտվության ներմուծել «սեփական կարիքների համար ար​տադրանք, աշխատանքներ, ծառայություններ», ինչը ևս լրա​ցուցիչ հստակեցման և հիմ​նա​վորման կարիք ունի, քանի որ անհասկանալի է նշյալ դրույթի իմաստը:

Ելնելով վերոգրյալից, առաջարկում ենք Նախագծի 15-րդ հոդվածի 1-ին կետը վերա​խմ​բագ​րել` նշելով, որ օտար​երկր​յա ներդրումներով կազմակերպությունները կարող են առանց հա​մապատասխան թույլ​տվութ​յան արտահանել սեփական արտա​դրանքը, աշխատանքներն ու ծա​ռայությունները, ինչ​պես նաև ներմուծել ապրանքներ, աշխատանքներ և ծա​ռա​յութ​յուն​ներ բա​ցառապես ՀՀ օրենսդրությամբ և միջազգային պայմանագրերով սահմանված դեպքերում:
	Չի ընդունվել 

	Նշված հոդվածում խոսքն այն մասին է, որ օտարերկրյա ներդրողին չպետք է առաջադրվի հավելյալ թույլտվություններ ձեռք բերելու պահանջ՝ իր գույքը և արտադրանքը արտահանելու համար:

	117. 
	
	Նախագծի 16-րդ հոդվածով արդեն իսկ սահմանվում է, որ օտարերկրյա ներդրումներով կազմակերպությունները հար​կեր են վճարում և հարկային արտո​նութ​յուններ ստանում ՀՀ օրենսդրությամբ սահմանված ընդհանուր կարգով: Այդ իսկ պատճառով, առաջարկվում է հանել նախագծի 17-րդ հոդվածի 7-րդ մասը:
	Ընդունվել է 
	Կատարվել է համապատասխան փոփոխություն

	118. 
	
	Նախագծի 17-րդ հոդվածի 6-րդ մասում մաքսատուրքի արտոնության վերաբերյալ դրույ​թը սահ​մանվել է ՀՀ կառավարության 2001 թվականի օգոստոսի 7-ի թիվ 720 որոշմանը համա​պատասխան, մինչդեռ նշյալ արտոնության սահմանումը, առաջին հերթին, պետք է հա​մա​պատասխանեցնել 2014 թվականի մայիսի 29-ի «Եվրասիական տնտեսական միության մասին» պայ​​​մա​նագ​րի` սակագնային արտոնությունների վերաբերյալ դրույթներին:

Մասնավորապես, անհրաժեշտ է հղում կատարել Պայմանագրի հավելված 6-ով հաստատված` «Միասնական մաքսասակագնային կար​գա​վոր​ման մասին» ար​ձա​նագ​րութ​յան II-րդ` «Սակագնային արտոնություններ» բաժնի 3-րդ կետի 1-ին ենթակետին, համա​ձայն որի` ներմուծման մաքսատուրքի վճարումից ազատվում են երրորդ երկրներից Միության մաք​սային տարածք ներմուծվող (ներմուծված) այն ապրանքները, որոնք ներմուծվում են որպես օտար​երկրյա հիմնադրի ներդրում կանոնադրական (պահուստային) կապիտալում (ֆոնդում)՝ այդ կապիտալի (ֆոնդի) ձևավորման համար հիմնադիր փաստաթղթերում նախատեսված ժամ​կետների սահմաններում։ Այդպիսի ապրանքների դեպքում սակագնային ար​տո​նութ​յուն​նե​րի կիրառման կարգը սահ​մանվում է Եվրասիական տնտեսական հանձնաժողովի կողմից:
	Ընդունվել է
	Կատարվել է համապատասխան փոփոխություն

	119. 
	«Ղ-տելեկոմ» ՓԲԸ
	Նախագծում բացակայում է գործող օրենքում առկա «Օտարերկրյա ներդրումների իրավական կարգավորումը» վերտառությամբ 2-րդ հոդվածը, ինչի արդյունքում անհասկանալի է դառնում, թե ինչ օրենսդրությամբ պետք է կարգավորվեն օտարերկրյա ներդրումների հետ կապված հարաբերությունները՝ մանավանդ հաշվի առնելով, որ գործող օրենքի 2-րդ հոդվածն օտրերկրյա ներդրողների համար սահմանում է լրացուցիչ երաշխիք՝ նախատեսելով միջազգային պայմանագրերի գերակայություն ՀՀ օրենսդրության նկատմամբ:
	Ընդունվել է 

	Նախագծում ներառվել է հոդված` «Օտարերկրյա ներդրումների իրավական կարգավորումը» վերագրով 

(հոդված 19)

	120. 
	
	Նախագծում տեղ չի գտել գործող օրենքով (հոդված 5) նախատեսված օտարերկրյա ներդրումների գնահատման վերաբերյալ կարգավորումը:
	Ընդունվել է 

	Հոդված 11-ի 2-րդ մասը լրացվել է նոր նախադասությամբ` «Արտարժույթի հաշվարկումը Հայաստանի Հանրապետության ազգային դրամով իրականացվում է Հայաստանի Հանրապետության տարածքում արտարժույթի նկատմամբ ներդրման պահին Հայաստանի Հանրապետության կենտրոնական բանկի կողմից հրապարակված` արժութային շուկաներում ձևավորված միջին փոխարժեքից ոչ բարձր»:

	121. 
	
	Նախագծով սահմանվում են ավելի թույլ երաշխիքներ օտարերկրյա ներդրումների սեփականության իրավունքի պաշտպանության մասով: Գործող օրենքը հստակ թույլատրում է ներդրումների առգրավումը որպես բացառիկ միջոց միայն ՀՀ օրենսդրությամբ սահմանված արտակարգ դրության պայմաններում` ընդ որում միայն դատարանի վճռով և լրիվ փոխհատուցմամբ: Մինչդեռ Նախագիծը սահմանում է ներդրումների բռնագրավման (Բռնագրավումը քրեաիրավական կատեգորիա է: Տվյալ դեպքում ավելի ընդունելի է գործող օրենքում առկա «առգրավում» հասկացությունը)  հնարավորությունը՝ հղում կատարելով  «Հասարակության և պետության կարիքների համար սեփականության օտարման մասին» ՀՀ օրենքին, ինչը առանձնապես խնդրահարույց է, քանի որ այդպիսով պետությանը տրվում է հնարավորություն՝ ցանկացած պահի վերը նշված օրենքի ուժով առգրավել ներդրումենրը: 

Առավել խնդրահարույց է մեր կարծիքով առգրավման արդյունքում փոխհատուցման առաջարկվող կարգը: Գործող օրենքը սահմանում է լրիվ փոխհատուցում, մինչդեռ Նախագիծը, հղում կատարելով «Հասարակության և պետության կարիքների համար սեփականության օտարման մասին» ՀՀ օրենքին, ըստ էության սահմանում է փոխհատուցում՝ ներդրումների շուկայական արժեքից 15% ավելի չափով:
	Ընդունվել է մասնակի

	Նախագծում «բռնագրավում» բառը փոխարինվել է « առգրավում» բառով: Միաժամանակ Նախագծով սահմանվում են ավելի բարձր երաշխիքներ, քանի որ եթե գործող օրենքով սահմանում է լրիվ փոխհատուցում, ապա նախագծով, հղում կատարելով «Հասարակության և պետության կարիքների համար սեփականության օտարման մասին» ՀՀ օրենքին, ըստ էության սահմանվում է փոխհատուցում՝ ներդրումների շուկայական արժեքից 15% տոկոս ավելի գումարի չափով:

	122. 
	
	Նախագծի 11-րդ հոդվածի 1-ին մասում որպես հատուցման ենթակա վնաս նշված է բարոյական վնասը, սակայն ՀՀ օրենսդրությամբ, այդ թվում՝ սույն օրենքի նախագծով սահմանված չէ բարոյական վնասի հասկացությունը:
	Չի ընդունվել 

	Սույն նախագծի նշված դրույթի իմաստը կայանում է նշված վնասի նախատեսման և համապատասխան փորձագիտական կարողությունների ձևավորման մեջ:


	123. 
	
	Վիճելի է նաև վնասների արժեքի գնահատման կարգը՝ մասնավորապես վնասների արժեքը որոշվում է ընթացիկ շուկայական գներով անկախ փորձագետի կողմից կատարված հաշվարկով: Գտնում ենք, որ անկախ փորձագետի հասկացությունն անորոշություն է ստեղծում, և ավելի նպատակահարմար է այդ գործառույթը վերապահել անկախ աուդիտորական կազմակերպությանը՝ որպես առավել վստահություն վայելող կառույցի:
	Չի ընդունվել
	Սույն նախագծի նշված դրույթի իմաստը կայանում է նշված վնասի նախատեսման և համապատասխան փորձագիտական կարողությունների ձևավորման մեջ:
Առկա է զգալի միջազգային պրակտիկա վնասի հաշվարկման մասին, որի մեթոդոլոգիան անընդհատ զարգանում է: Նշվածը փաստի հարց է (վնասի չափը), և պետք է որոշվի դատարանում, իսկ նախագծի համապատասխան հոդվածը կարգավորում է թույլատրելի ապացույցի տեսակի խնդիրը:

	124. 
	
	Նախագծի 13-րդ հոդվածի 4-րդ մասը նախատեսվում է օտարերկրյա ներդրումների արտահանման սահմանափակման հնարավորությունը՝ հղում կատարելով տարբեր օրենսդրական ակտերին: 

Գտնում ենք, որ նշված կարգավորումը օտարերկրյա ներդրողի տեսանկյունից անորոշ է և պետական մարմիններին տալիս է լայն մեկնաբանման հնարավորություն: Առավել նպատակահարմար է, սահմանել կոնկրետ դեպքեր, երբ ՀՀ օրենսդրությամբ սահմանված կարգով դատարանի կողմից կայացված վճռի հիման վրա կարող է սահմանափակվել օտարերկրյա ներդրումների արտահանումը:
	Ընդունվել է ի գիտություն
	Փոփոխություն չի կատարվել

	125. 
	
	Նախագիծը բացառություն է նախատեսում հարկային արտոնությունների տրամադրման կարգում՝ սահմանելով, որ հեռահաղորդակցության, էներգետիկայի և հանքարդյունաբերության ոլորտների ներդրողները չեն կարող օգտվել այդ արտոնություններից: Միանգամայն անհասկանալի է, թե ինչ սկզբունքով են ընտրվել նշված ոլորտները և ինչքանով է այդ մոտեցումը համահունչ օրինակ Իրան-Հայաստան համագործակցության ընդլայնման տեսլականին, մասնավորապես ինչպես էներգետիկայի, այնպես էլ հեռահաղորդացության ոլորտներում: 

Նշված խտրական մոտեցումը խիստ մտահոգիչ է մեզ համար, քանի որ Հայաստանում վերջին տասնամյակում հեռահաղորդակցության օտարերկրյա ներդրումների ծավալը ամենա խոշորներից է: Կարող ենք ասել, որ ներկայիս ՏՀՏ զարգացման մեջ հեռահաղորդակցության օպերատորների դերը շատ կարևոր է, թե´ ենթակառուցվածքների զարգացման և թե´ ՏՀՏ պրոդուկների իրացման և սպառման առումով:   

Հեռահաղորդակցությունը այն ոլորտն է, որի դինամիկ զարգացումը առաջնային նշանակություն ունի ՀՀ ամբողջ տնտեսության համար: ՀՀ կառավարությունը տարիներ շարունակ տեղեկատվական տեխնոլոգիաները համարում է գերակա ոլորտ, որի առաջատարները շարունակում են մնալ էլեկտրոնային հաղորդակցության օպերատորները: Հետևաբար, զրկելով այս ոլորտում գործող կազմակերպությունենրին հարկային արտոնություններ ստանալու հնարավորությունից՝ պետությունը փաստորեն խոչընդոտում է տեղեկատվական տեխնոլոգիաների զարգացումը:
	Ընդունվել է 
	Կատարվել է համապատասխան փոփոխություն

	126. 
	
	Նախագծում բացակայում է գործող օրենքի 15-րդ հոդվածում առկա արտոնությունը՝ միջազգային պայմանագրերի հիման վրա և օտարերկրյա ներդրողների անձնական կարիքների համար ներմուծվող գույքի մաքսատուրքերից ազատման վերաբերյալ:
	Չի ընդունվել

	Ներկայումս այս մաքսային արտոնության տրամադրում հնարավոր չէ` պայմանավորված ՀՀ-ի ԵԱՏՄ անդամակցությամբ: 

	127. 
	
	Գործող օրենքի 21-րդ և 22-րդ հոդվածներով կարգավորվում են կոնցեսիայի և մտավոր սեփականության հետ կապված հարաբերությունները, մինչդեռ նախագծում այդ մասով կարգավորումը բացակայում է, ինչը հնարավորություն չի տալիս օտարերկրյա ներդրողին լիարժեք պատկերացում կազմել նշված հարաբերությունների մասին:
	Չի ընդունվել

	Գործող օրենքն ընդունվել է 1994 թվականին, երբ ՀՀ-ում ճյուղային օրենսգրքեր, ինչպես նաև ՀՀ քաղաքացիական օրենսգիրք չեն եղել: Ներկայումս ունենք բավականին զարգացած օրենսդրություն, այդ թվում` ճյուղային: Ուստի առանձնացված կարգավորումներ սահմանելը սույն նախագծով համարում ենք ոչ նպատակահարմար:

	128. 
	
	Նախագծում բացակայում է օտարերկրյա ներդրողների պատասխանատվության վերաբերյալ կարգավորումը:
	Չի ընդունվել 

	Առանձին արտոնություններ սահմանելու ժամանակ կնախատեսվեն նաև պարտավորություններ այդ մասով:
Առաջին փուլով շեշտը հիմնականում դրվում է օտարերկրյա ներդրողների պաշտպանության և երաշխիքների վրա, իսկ արտոնությունների փաթեթը կմշակվի երկրորդ փուլով:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ

